
JOINT FELLOWSHIP PROGRAMME 
Hiai a nuai a hun leh mun ah,  Department (Missions/bdf/byf/bcd) ban ah Building Committee leh Worship Team te tel kim chiat ding ahi.

Amun 

: Pastor Quarter, Jhil il, Dilshad Garden, Delhi

Ani leh hun 
: 31.12. 2016       10.am

Phat Khawmna 
: Worship Team

Pitu

: Local Pastor

Gelhluttu
: Asstt. Secretary (tbsuc)

Theihtuakte

(i)
Department report (sepsa leh septuak sakte gen lawkna)

(ii)
Experience Sharing (mopuakna letsa leh hong len thakdi te a dia poimoh)

(iii)
Hoihsak dan (Saptuam pai didan) 

(iv)
Member ten gen chiat ding. Hoih sak lam lam (Huai dinga ki ging khawl chiat dia theihsak na).
(vi)
Discussion (Hun om dan jilin)

Lunch 
: 1.pm
EBCC CENTRAL DELHI AH PASTOR THAK OM DING
Tua sem lel Pastor G.Kamzamuan ebc khawmpi lian 68na hun a Divisional Supt. dia tel ching a om jiak in amun luah tu ding Pastor thak ebcc cd a piak in om hi.

Pastor 
: H. Thangchinkhup s/o (L) H. Khaikhothang

Aji 
: Thiankhanngai

Ta
: Tanu 2 leh tapa 1 nei a neupen in 12 sim exam dek lel hi.
Sepna
: Ebc (Saptuam) ah 1992 in Teacher na sem pan 

Asstt. Pastor :  EBCC Hiangtam Lamka 2016

Pastor
: EBCC Central Delhi 2017 dia mohpuak na piak in om hi.
MABAN PROGRAMM POIMOHTE
Dated 08.01.2017 (Sunday) Biakna hun a Pastor G. Kamzamuan khakna leh Deptt. tel thak te commissioning om ding hi. Hiai hun a tel kim chiat dia nget leh theihsakna ahi.
Dated 15.01.2017 (Sunday) Pastor thak loplut na, PastorDated 09.01.2017 in hong tung ding.
Theihtuak: Pastor lui leh thak vaidawnna leh khakna vai Local Chairman & Secretary gel dandan jui dia man sa a om ding. Huan Qtr. toh kisai heptuak, bawl tuak, kaih khawm tuak omte Building Chairman, mohpuakna piak ahi, amah ki thuah pih diingin,   BDF & BYF te seh ahi uh. 
SAPTUAM ELECTION RESULTS 2017-19 KAL NAWN A SUAH KHIAT SAWM AHI.

Tukum Thupi;:
“Diktatna a 
kilamthakna” 
Paunakte 
14:34 .

	PRAYER POINTS
* Tuni Christmas Biakna hun a Pathian om pih na tan chiat theihna dingin.
* Tuni EBC Khawmpi lian hoh Pastor leh Upate ban a MTC graduate thak te dam a hong tung ki vek theih jiak un. 
* Kal nawn Sunday kumthak 2017 dam a muh theih chiat na dingin.
* Pastor H.Thangchinkhup leh a Ji damtak a hong tun theihna ding un.
*Damlou te toh Christmas hun nuam jat theih na dingin damna pe theitu kiang a ngenni.
* Christmas Delhi mun a jang te leh Inlam a jang dia pai ten, man pha a jat chiat na d’n.
* I Pastor Divisional Superintendent dia tel ching ban ah Posting Singngat tanna ban a chidam a va sep theih na dingin.
December (Thohlawm): 18/12/2016
Thohlawm (BCD)                              Rs.671
Thohlawm (Mipi)
                              Rs.4,071
Sawm-a-khat

                 Rs.75,153
Antangpham                                          Rs.1,650
DORCED                                                  Rs.800
Dorcas Thohlawm
                  Rs.970
Khut Nasep                                             Rs.8,200

Dorcas Talent                                         Rs.1,310

GBC Naupang Chawmna                      Rs.500

Missionary vaakna (HQ)                       Rs.36,400
Missionary vaakna (Local)                   Rs. 600
Building Nitha                                        Rs.9,302

Christmas & Kumthak thohlawm       Rs.48,300
Deptt. Joint Fellowship: Satuam a deptt. teng (BCD/BYF/Missions/BDF/Building Committee/ Worship Team in dt.31.12.2016 dak 10 am in Pastor Qtr. ah joint fellowhship neih dia gel ahi. Hiai hun ah. Report leh sharing maban pai di dan, hoih sak dan leh sepsate genna huh om ding hi. Sun an (lunch) bawl ahi ding.  

                            
	TUNI  CHRISTMAS BIAKNA PROGRAM

25/12/2016  (Sunday) 11.00 to 1.00 PM

*Conductor                    : L/Upa Pumchinkhup

* Biakna & Phatna        : Worship Team

* Christmas Thilpiak latna: Upa Biakkhanmang

Special No.                     : BDF, BYF & BCD

Thugenna                       : Local Pastor

Ankuang Latna              : Upa Thangzalun

Lenkhawmna Pitu          : Upa V. Lianzathang

Musical Night led by      : BYF
Dinner/ Ankuang latna : Upa Tualzapau
KALNAWN KUMTHAK BIAKNA PROGRAM 

1st JANUARY 2017 SUNDAY

3:00 PM
Amun: Christ Methodist Church.

Conductor
: Upa Khamkhansuan

Praise and Worship 
: Worship Team

Thohlawm latna: Upa Biakkhanmang 

 Special number : BDF & BYF 

Thugenna
: Pastor Kamzamuan 

Vualzawlna
:  Upa V. Lianzathang

Leh Kumthak Ankuang latna.








A BELAM UH NUSIA’N MANG CHIBAI VA BUK UH.

Lk. 2: 1-20

Upa T. Khaithang

Pathianni zing a Biakinn a ka kikhop leh Saptuam upa te’n Khristmas nektak saipawl di kibawlta a, Inn chih in mahni inn chiat a mawi theitawp a naungek piang lopna dia chei chiat di chi in a hon puang uh hi. Annkuang umkhawm kitum a, Hontanpa Jesu Khrist piang lopna ding thilpiak mahni kilawpna zahzah piakkhawm di chih thu a hi. Ahimah a, khua a hong vot a, school naupangte in kumtawp ekzam di kisakhol in leh khopite ah leh khoneute ah leng secondhand puan hoihtaktak a man tawm chikchik a zuak chi in kiphah deldalta hi. Biakinn cheina di a buhpawl, zozampak leh tangsam pak khawng la a loulam a kuan lai bang lungsim ah a thaksak mahmah mai.

Belamchingte’n zan in a Pute uh’ Belam chingin gamlak ah a om uh a, zan mial leh lauhuai na mun thawmhau tak a om a, ihmut ginatak a leng ihmutlouhna mun uah; zanlai in Toupa’ Angel khat a kiang uah a va kilak guih mawk! A lau mahmah ua, bang a chi om dua aw, chih ngaihtuah zuile mulsi a ding sungsung hi. Himahleh Toupa’ Angel in laukei unla, ngai un michih a ding tanchinhoih kipahhuai mahmah kon puak ahi. Tuni’n David khua ah noute’ a diing in Hondampa hong piangta, Khrist Toupa ahi. Noute a ding a chiamtehna hiai ahi ding. Puanduang a kituam, gan anpiakna kuang sung a lum naungek na va mu ding uhi, chi in. Hiai thu a zak nawn un bang a chi om diing un na ngaihtuah a. Huchih laitak in, tua Angle kimvel ah ngam-le-khatin Van mipi hon a hong omkhawm guih uh a, tua Van mipi hon te’n la hon sa ua, Pathian a phat uh. Hiai te lasak diing ka mitkha a ka et a, ka suangtuah chiang in, i Saptuam a, Tuailai pawlte’n siamtak a lapawl a hon sak chiang ua bawn, a tute le ki om kinken theilou a, ana kisawi toh, khut ana beng toh, ana ding a ana lam toh ki om hi a, Van mipihonte lasak thawm zakin lungsung phawngin zou mahmah dingin a gintak huai hi. A lasak uh: Tungnung pen ah Pathian thupi henla, leitung a a kipahpih mahmah mihingte lak ah lemthu leng hen chih a hi hi.

Hiai thu a zak un Belamchingte a kihou uh a, ka ngaihtuahna mitkha ah, zanmial nuai ah mei bang toh a, awi lii-liai diing in ka ngaihtuah a, hiai bang khawng a ki houlim diing un ka ngaihtuah hi..

Belamchingtu:

1na: Tua thu in michih a diing chi ahih chiangin, bang i chi diing ua?

2na: A ki nuse diing lah omlou hang a, i Belamte uh na dalhzak leh en bang tuak mahmah diing, bang a nek mu diing? Kingaihtuah lai zek ni!

3na: I Belamte uh ana dalzak zenzen le uh bel, i Pute un Belam khat sang a leng eite hon itlou zaw diing uh a, bang hon loh diing uh chih kigen ngamlou, khawvak ngak phot mai ni.

4na: Michih a diing kichi in eite (Belamchingte) hon huap mah diam maw? Denchiang in i zahlakna diing phet ahi kha diam?

5na: Vahoh a, va et uthuai hi, himahleh hichipi (i Belamchinna vante/van hoihloupi toh) in mikhua ah i hoh ngam dua hia?

6na: Michih a diing, a chih kia hilou, noute a diing in leng a chilai mah ve le, i tuahtuah tuak ni sawt hal nawnkei ni.

7na: Hiai bang tangthupha kipahhuai kiza ngeilou a, ki zalai diing hia chih zong kitheilou, a thu i zak a i omdan uh leng nuamlua khin hilou maw. Belamte nusia in kuanpahni, a kichi diing uh.

Huchi in amaute a pai mengmeng uh a, Mari leh gan anpiakna kuang sung a lum naungek a va mu uhi. Tua naungek a muh nung un, a thugen uh leh a houlimna thu uh a kilamdangta! Ama in naungek thugen khalou diing uh. Belam chinna thu, a pute uh thuneihdan, a zi-le-tate uh 

a hong khosuah sam na diing ua, a lungkhamna thute uh genkhawm sek diing un a gintakhuai hi. Himahleh tu in zaw tua naungek thu a gengen ua, a za peuhmah in lamdang a sa ua, amaute lah hinkhua uh kikhek in Pathian pahtawi leh phat in a om denta uh hi.

Kumpi Herod in naungek pian thu a zakin alungzing mahmah a, amah kia leng hilou in Jerusalem khua a mi tengteng leng a lungzing uh hi. Herod in Siampi liante laigelhmite tengteng a samkhawm a, Khrist pianna thu a dong hi. Amaute in Laisiangthou a kamsang thugen: Nang Judia gam a Bethlehem aw, Judia khopite lak ah na neupen kei hial, na sung a pan Ukpa hong suak diing ahi ngal a, Ka mi Israelte vengpa diingin, chi in chihthu a hilh tak un: A laltutphah ah kumkhiak a, va zon diing atumkei a, a laltuphah ah a tukip semsem a, Amah kuanlou in mipilte a sawl hi. Laltuphah nuse ngamlou, amun va naih utlou, thuneihna toh naungek Jesu Khrist muh tum pa in bang a tuak a? Bethlehem leh a kim gam a om pasal naupang kum nih nuailam teng a that sak, a gam pumpi ah kahna leh sunna in a tuam a, sisun a kapte nepzoh vual hilou hi (Jeremia 31:15). Jesu Khrist Hondampa hong piang kipahpih a nuamtak a zat diing ahihlai in, nang/ei ziakin saptuam ah lungzinna, kituahlouhna, vuina a om kha zenzen diing chih kiven a kul ngei. Khua khenkhat ah, Christmas a saptuamte lak a tel utlou, thoh utlou, kihel utlou a, a tuam a Herod bang a ama lalna sung a zang bang om thei chi tel uh hi. Herod thu ah hichi in a kimu. Herod in thupina, Pathian a piaklouh man in, Toupa vansawltak khat in ama tung ah khut a kha guih a, hut in a nelumta hi (Nas. 12:23). Unau aw, nang bang na chi a, nawtsiat neilou, dinmun suankhe phallou, laltutphah a tuden kawm a, na hinkhua ah na thilchin hoihlou tuamtuam omte; mahni thu kia deihna, kisaktheihna, aangmasialna, thangtatna, neih-le-lam, khovel pilna te zang a, Amah muh tum ihi kha hia? Na laltutphah, Amah awn mai ve? Dingkhia inla Amah zuan in.

Belamchingte’n a ganchin uh a nutsiat ngam uh, a hou maikei hial hi. Belamchingte’n nuse lou in a zing khovak ngak le uh bang a suak diing ua, kingaihtuah lai le uh: a nekmuhna uh a innkuan vakna uh, a tate uh maban diing a khual louhtheihlouh uh, hinapi’n Toupa Angel thugen taksang a, a vakuan na uh a thupi ngeimai! I hihna sa leh mun-le-mual dinmun leh zongsatsate, nopsak leh i thupinate tua te nutsiat kul om di hiveh aw. Jesu Khrist va mu kichi na pi a lah, kipaktheilou, gen diing leng theilou, a om khak diing thil lauhhuai mahmah ahi.
E! Unau Khristmas lopna ah kum bangzah na tel ta? Tukum bek in Belamchingte’n nutsiat nei a naungek a va muh uh bangin, en leng ei a hondaltu nuse mai le, bang ziak a khelah lailai ihia! Mosi in Israelte kiang ah Jordan lui gal Kanan gam na lut chiang un, tua gam a tengte khempeuh that vek di, hawlmang vek di, milim kisuihthoh leh, a kisunthohte, a bawlthohte teng leng hihgawp vek un. A kithoihna munsangte uh hih chim vek un. Tua gam noute luah ding a Toupa’n hon pia ahi. Ahihhang in tua gam a tengte na hawlkhiakkei uleh, na tensak laite uh, na mitte uleh na pangte uh a diing in lingte a suak diing uh a, na tenna gam uah buaina hon pe diing uhi. Tua hun chiang in amaute tung a hih kasawm noute tung ah ka hih diing, a chi hi (Kisimna 33:55,56). Unau nang a belh/om, na it mahmah, nawtsiat kul a om kha diing e, im kenla, it tuntun dah mai ve. Jesu mu taktakte zaw, kipahna gensenglouh toh dim ei ve ua.
Simeon in a sihma ngei a Hondampa Jesu Khrist muh ana tum a, a muhtak in amah a angpom a, Pathian a phat a, Toupa aw na thu bang in an sila khamuangtak in paisak in, ka mit in na Hotdamna a muh tak ziakin, a chi hi. La phuaktu in, Simeon bang a mu a lungdampihte hampha pen hi uh, chi in “A Belam uh nusia’n Mang chibai va buk uh”.

Church Address : Christ Methodist Church, 1 Butler Road, Tis Hazari (Near St. Stephen Hospital), New Delhi-110054


Central Delhi Local Pastor Address: 90-A, DDA Flat, New R-Block, Dilshad Garden, New Delhi - 110095.


(Near Jhilmil Metro Station) Phone. No. - +91 9717532608 (M) 011-22572681(R)

